
LA FIESTA DE LAS IKASTOLAS ALAVESAS 6

sagardoak eta bokatak ahaztu gabe 
bazkaltzeko, noski! 

HURRENGOA, AMURRION Eneko, 
Amagoia, Mattin eta Heiko Amu-
rriotik hurbildu ziren Gasteiza giro 
ederrean, hizkuntzari bultzada sen-
doa emateko euskararen alde dau-
delako. Oso pozik zeuden hurrengo 
Araba Euskaraz jaia Amurrion izan-
go dela jakin ondoren. Datorren 
urtean Amurrion ospatuko dute 
Arabako ikastolen jai handia, eta 
Aresketa ikastolak antolatuko du. 
Atzo lekukoa hartu zuen, eta auzo-
lanean oinarrituta, 2020ko jaia pres-
tatzeari ekingo diotela aurreratu 
zuten ikastolako ordezkariek.  

Jaione, Juan Ignacio, Ainhoa eta 
Unaik zirkuito osoa egin zuten goi-
zean, eta Prado parkean atseden har-
tu zuten arratsaldean ibilbidea 
jarraitzeko asmoz. “Hemen gaude 
euskarari indarra eman nahi diogu-
lako”, esan du Jaionek. Gasteizen bizi 
den Altsasuko familia honek urtero 
hartzen du parte Euskal Herriko 
euskararen aldeko jaietan (Kilome-
troak, Araba Euskaraz, Ibilaldia, 
Nafarra Oinez eta Herri Urrats).  

Olabide ikastolako Irati eta Edur-
ne lagunekin bildu ziren Prado par-
kean egun osoan zehar euskara 
bultzatu nahi zutelako, eguraldi 
ezinhobeak lagunduta. Armentiako 
zelaietan bazkaldu zuten, eta 
arratsaldean Joselu Anaiak taldeak 
eskainitako kontzertuan izan ziren. 
Gasteizko gazte horiek euskararen 
aldeko jaietan urtero parte hartzen 
saiatzen dira. ●

Eneko, Amagoia, Mattin eta Heiko.

Nerea, Ivan, Zuhaitz eta Udane.


